
ՀԻՄՆԱՎՈՐՈՒՄ
«Հողամաս անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

1. Ընթացիկ իրավիճակը և իրավական ակտի ընդունման անհրաժեշտությունը
	Անտառների կայուն կառավարման ոլորտում պետական կառավարման լիազորված մարմին է հանդիսանում Հայաստանի Հանրապետության շրջակա միջավայրի նախարարությունը, ինչն իրականացնում է նախարարության Անտառային քաղաքականության վարչության  և «Հայանտառ» ՊՈԱԿ-ի 17 «Անտառտնտեսություն» մասնաճյուղերի միջոցով։ 	Կառավարության 2025 թվականի մայիսի 29-ի Անշարժ գույք ամրացնելու մասին թիվ 675-Ա որոշմամբ՝ շրջակա միջավայրի նախարարությանն են  ամրացվել 0.9062հա  (01-009-0090-0238 կադաստրային ծածկագրով), 0.0358հա (01-009-0090-0762 կադաստրային ծածկագրով)  և 0.664հա (01-009-0090-0331 կադաստրային ծածկագրով) մակերեսներով հողամասերը: 
««Հայանտառ» պետական ոչ առևտրային կազմակերպություն ստեղծելու մասին» կառավարության 2002 թվականի հուլիսի 25-ի N 1054-Ն որոշմամբ «Հայանտառ» պետական ոչ առևտրային կազմակերպությանն անհատույց օգտագործման իրավունքով ամրացվել են Հայաստանի Հանրապետության անտառային ֆոնդի հողերը։ Հաշվի առնելով վերոգրյալը անհրաժեշտ է 0.9062հա  (01-009-0090-0238 կադաստրային ծածկագրով), 0.0358հա (01-009-0090-0762 կադաստրային ծածկագրով)  և 0.664հա (01-009-0090-0331 կադաստրային ծածկագրով) մակերեսներով հողամասերը նույնպես անժամկետ անհատույց օգտագործման (կառավարման) իրավունքով ամրացնել շրջակա միջավայրի նախարարության «Հայանտառ» պետական ոչ առևտրային կազմակերպությանը։ 

2. Առաջարկվող կարգավորման բնույթը
ՀՀ կառավարության որոշման նախագծով նախատեսվում է վերը նշված տարածքները անժամկետ անհատույց օգտագործման (կառավարման) իրավունքով ամրացնել շրջակա միջավայրի նախարարության «Հայանտառ» պետական ոչ առևտրային կազմակերպությանը։ 

3, Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից։

4, Ակնկալվող արդյունքը
Վերոնշյալ տարածքների անժամկետ անհատույց օգտագործման (կառավարման) իրավունքով շրջակա միջավայրի նախարարության «Հայանտառ» պետական ոչ առևտրային կազմակերպությանը տրամադրումը կնպաստի անտառային տարածքների արդյունավետ կառավարմանը և հետագայում նոր անտառածածկ տարածքների հիմնմանը։

5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Հողամաս անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 

